
ᑐᓂᔭᐅᓯᒪᔪᑦ  

 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  

 

ᐃᒪᓇᐃᓘᖅᑕᐅᖁᓗᒋᑦ 
 

 

 

 

ᑐᓴᐅᒪᔪᑎᒃᓴᑦ: X ᐃᓱᒪᓕᐅᕈᑎᑦ:  

ᐋᖅᑭᒃᑕᐅᔭᕆᐊᓕᒃ: ᕿᑭᖅᑖᓗᒻᒥ ᑐᑦᑐᐃᑦ ᒥᔅᓵᓄᑦ ᑐᓴᕆᐊᕐᓂᐅᓯᒪᔪᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ  

 

ᐅᖃᐅᓯᖃᒃᓯᒪᓂᖏᑦ:  

 ᓯᕗᓪᓕᖅᐹᑦᑎᐊᕐᒥ ᕿᑭᖅᑕᓕᒫᒥ ᖃᐅᔨᓴᕐᓂᐅᓚᐅᖅᑐᒥᑦ ᕿᑭᖅᑖᓗᒻᒥ ᑐᑦᑐᐃᑦ ᖃᐅᔨᓴᖅᑕᐅᓂᖏᑦ ᑕᐃᑲᓂ ᒫᑦᓯ 2014, ᐊᒻᒪᓗ 

ᑖᒃᑯᐊ ᓴᖅᑭᖅᑕᐅᔪᑦ ᓇᓗᓇᐃᖅᓯᒍᑕᐅᓪᓗᑎᑦ ᖃᑦᑏᓐᓇᒻᒪᕆᐅᓕᕐᓂᖏᓐᓂᑦ ᑐᑦᑐᐃᑦ ᕿᑭᖅᑖᓗᒻᒥ. ᑖᒃᑯᐊ ᐊᒥᓲᓂᕆᔭᖏᑦ 

ᒥᔅᓴᐅᔾᔭᐅᓯᒪᓚᐅᖅᑯᑦ ᐃᒪᓐᓇᐸᓘᒋᐊᖏᑦ 4,652 ᑐᑦᑐᐃᑦ (3,462–6,250 ᐱᑕᖃᖅᑐᑎᑦ 95% ᓇᓗᓇᙱᓐᓂᕋᐃᔪᒥᑦ). 

 ᑕᐃᑲᓂ ᐋᒌᓯ 2015, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᐊᖏᖅᓯᓂᖓᓂᑦ ᓄᓇᕗᑦ ᐆᒪᔪᓕᕆᔨᒃᑯᑦ ᑲᑎᒪᔨᑦ (NWMB) 

ᐃᓱᒪᓕᐊᕆᔭᖓᓂᑦ ᑖᓐᓇ ᐱᔪᓐᓇᖅᑎᑕᐅᓗᓂ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ (TAH) ᐃᒪᓐᓇᓂ 

250 ᐊᖑᓪᓗᐃᑦ ᑐᑦᑐ, ᑕᐃᒪᐃᓐᓂᖓᓄᑦ ᐃᓱᓕᒃᑎᑎᓪᓗᓂ ᑕᖅᑭᓄᑦ 8 ᐱᔭᐅᔪᓐᓇᕐᓂᖏᓐᓂᑦ ᐱᒋᐊᓚᐅᖅᑐᒥᑦ ᔭᓄᐊᕆ 2015.  

 ᑕᐃᑲᓂ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᑦᓴᖅ, ᓴᖅᑭᖅᑕᐅᒋᐊᙵᓚᐅᖅᑐᖅ ᑎᓯᐱᕆ 2014 

ᐅᖃᐅᓯᖃᖅᑐᓂᑦ ᐊᑦᑐᖅᑕᐅᓯᒪᓂᖏᓐᓂᑦ ᖁᓕᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ, ᕿᑭᖅᑖᓗᒻᒥ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᓄᓇᕗᑦ ᑐᙵᕕᒃ ᑎᒥᖓ, ᐊᒻᒪᓗ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ, ᑐᓐᓂᖁᑕᐅᓚᐳᖅᑐᓂ ᓄᓇᕗᒻᒥ 

ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᒫᑦᓯ 2016. ᐋᖅᑭᒋᐊᖁᔭᐅᓯᒪᔪᑦ ᖃᐅᔨᒋᐊᕐᕕᐅᑲᓐᓂᕈᒫᕐᓗᑎᑦ ᑐᓴᕆᐊᓂᖃᒃᑲᓐᓂᓕᕐᒥᑉᐸᑕ. 

ᑖᓐᓇ ᐸᕐᓇᐅᑎ ᕿᒥᕐᕈᔪᖅ ᒫᓐᓇᐅᔪᒥᑦ ᖃᓄᐃᓕᖓᓂᐅᔪᓂᑦ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᖅ ᐊᒻᒪᓗ 

ᓇᓗᓇᐃᖅᓯᓯᒪᓪᓗᓂ ᐱᔭᐅᒃᑲᓐᓂᕈᓐᓇᖅᑐᓂᑦ ᐊᐅᓚᑦᑎᓂᕐᒥᑦ ᐊᒻᒪᓗ ᖃᐅᔨᓴᕐᓂᑉᒧᑦ ᐸᕐᓇᐅᑎ ᕿᑭᖅᑖᓗᑉ ᑐᑦᑐᖏᓐᓂᑦ 

ᐊᕐᕌᒍᓄᑦ ᑕᓪᓕᒪᓄᑦ ᐊᒡᒋᖅᑐᓄᑦ.  

 ᑐᓴᕆᐊᕐᓂᖃᕐᓃᑦ ᑖᔅᓱᒥᖓ ᕿᑭᖅᑖᓗᒻᒥ ᑐᑦᑐᓕᕆᓂᕐᒥᑦ ᐊᐅᓚᑦᓯᔾᔪᑎᑦᓴᓂᑦ ᐸᕐᓇᐅᑎᔅᓴᖅ ᓴᖅᑭᕆᐊᙵᓚᐅᖅᑯᖅ 

ᒫᑦᓯ 16-ᐊᐃᐳᕉ 7, 2015 ᐊᒻᒪᓗ ᐱᖃᓯᐅᔾᔨᓪᓗᓂ ᐅᖃᐅᓯᐅᔪᓂᑦ ᑐᑦᑐᐃᑦ ᖁᖓᓯᕐᒥᐅᑕᓕᖅᓱᖅᑕᐅᓂᖏᓐᓂᑦ ᐊᑖᒍᑦ 

ᖃᐅᔨᓴᕐᓂᕐᒥᑦ ᐊᒻᒪᓗ ᖃᐅᔨᓴᕈᑎᑦ ᐃᓗᓕᖏᑦ ᐸᕐᓇᐅᑎᐅᑉ. ᐱᑕᖃᓚᐅᕋᓗᐊᖅᑎᓪᓗᒍ ᖁᖓᓯᕐᒥᐅᑕᓕᖅᓱᐃᓂᕐᒥᑦ 

ᐃᑲᔪᖅᓱᖅᑕᐅᔪᓂᑦ ᐃᓚᖏᓐᓂᑦ ᓄᓇᓕᓐᓂᑦ ᓴᖅᑭᕆᐊᙵᑎᓪᓗᒍ, ᑕᒪᓐᓇᓗ ᐃᑲᔪᖅᓲᑎᐅᓚᐅᖅᑑᒐᓗᐊᖅ ᑲᑕᑦᑑᔮᖅᓯᒪᒻᒪᑦ 

ᓈᒻᒪᓴᙱᑦᑐᖃᓚᐅᖅᑎᓪᓗᒍ ᒪᕐᕉᓐᓂ ᓄᓇᓖᓐᓂ ᐱᓗᐊᖅᑐᒥ, ᑭᖑᓂᑐᖃᕆᓕᖅᑕᖓᓂᑦ ᑐᓴᕆᐊᖅᑎᑦᑎᓂᐅᑉ.  

 ᑕᒪᓐᓇ ᐱᒍᓐᓇᑐᐃᓐᓇᕆᐊᖃᕐᓂᖅ ᐃᓛᑰᖓᓕᖅᑎᓪᓗᒋᑦ ᐊᒻᒪᓗ ᓄᓇᒥ ᓇᓗᓇᐃᑦᑎᐊᕐᓗᒋᑦ ᖃᑦᑎᐅᓂᕆᓕᖅᑕᖏᑦ ᑐᑦᑐᐃᑦ 

ᕿᑭᖅᑖᓗᒻᒥ ᐊᑐᓕᖁᔭᐅᓯᒪᓪᓗᑎᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᐊᓂᒍᖅᑐᓂᑦ ᖃᐅᔨᓴᖅᑐᓕᕆᓂᕐᒥᑦ 

ᖃᐅᔨᓴᕐᓂᐅᖃᑦᑕᖅᓯᒪᔪᓂᑦ, ᐃᑲᔪᖅᓱᐃᔪᓂᑦ ᐃᑲᔫᑎᖃᕈᓐᓇᑐᐃᓐᓇᕆᐊᖃᕐᓂᖓᓂᑦ ᑕᒪᓐᓇ ᖃᖓᑦᑕᖅᑎᑕᐅᓯᒪᔪᒃᑯᑦ 

ᖃᐅᔨᓴᕐᓂᖅ ᐊᒻᒪᓗ ᖃᐅᔨᓴᖅᑐᓕᕆᓂᖅ.  

ᒫᓐᓇᐅᔪᖅ ᖃᓄᐃᓕᖓᓕᕐᓂᖓ: 

 ᓴᖅᑭᖅᑕᐅᓯᒪᔪᑦ ᑲᑎᖅᓱᖅᑕᐅᓯᒪᔪᓂᑦ ᖃᐅᔨᓴᕈᑎᐅᔪᓂᑦ ᑕᐃᑲᙵᑦ 2015 ᐊᒻᒪᓗ 2016 ᓇᓗᓇᐃᖅᓯᓯᒪᕗᑦ ᑕᒪᒃᑯᐊ 

ᖃᑦᑎᐅᓂᖏᑦ ᑐᑦᑐᐃᑦ ᓈᓴᐅᑎᖏᑎᒍᑦ ᐱᐅᔫᓚᐅᕐᓂᖏᓐᓂᑦ ᕿᑐᕐᖏᐅᖅᑕᐅᔪᑦ ᑭᓯᐊᓂᓗ ᐅᑭᐅᒃᑯᑦ ᖃᑦᑏᓐᓇᐅᓂᖅᓴᐅᓪᓗᑎᑦ 

ᓄᕐᕋᐃᑦ ᐊᓐᓇᐅᒪᒍᓐᓇᕐᓂᖏᑦ. ᑕᐃᑲᓂ 2017 ᐊᒻᒪᓗ 2018 ᐅᐱᕐᖓᔅᓵᒥ ᑲᑎᖅᓱᖅᑕᐅᔪᓂᑦ ᖃᐅᔨᓴᕐᓃᑦ, ᑕᐃᑯᖓ 

ᐅᐊᓐᓇᖓᓄᑦ, ᓂᒋᖅ ᐊᒻᒪᓗ ᕿᑎᐊᓄᑦ ᕿᑭᖅᑖᓗᑉ, ᐱᐊᓂᒃᑕᐅᓚᐅᖅᑯᑦ ᐊᒻᒪᓗ ᓇᓗᓇᐃᖅᓯᓪᓗᑎᑦ ᐱᐅᔪᓂᑦ ᐅᑭᐅᒃᑯᑦ 

ᓄᕐᕋᐃᑦ ᐊᓐᓇᐅᒪᒍᓐᓇᕐᓂᖏᓐᓂᑦ ᖃᐅᔨᓴᖅᑕᐅᔪᓂᑦ ᐅᐊᓐᓇᖅᐸᓯᖓᑕ ᕿᑎᐊᓂ ᐊᒻᒪᓗ ᓂᒋᖅᐸᓯᖓᑕ ᕿᑭᖅᑖᓗᑉ, 

ᐱᖃᓯᐅᑎᙱᑕᑐᐊᕆᓪᓗᒍ ᐳᕆᓐᔅ ᓵᕈᓪᔅ ᕿᑭᖅᑕᖓ.  

 ᑭᖑᓪᓕᖅᐹᒥ ᑎᑎᕋᖅᑕᐅᓯᒪᔪᖅ ᐅᓂᒃᑳᖅ ᓴᖅᑭᖅᑕᐅᓯᒪᔪᓂᑦ 2015-2018 ᑐᑦᑐᐃᑦ ᑲᑎᖅᓱᖅᑕᐅᓯᓂᖏᓐᓂᑦ ᖃᐅᔨᓴᕈᑎᐅᔪᑦ 

ᑐᓐᓂᖁᑕᐅᓚᐅᖅᑯᑦ ᐊᐅᓚᑦᑎᔨᐅᖃᑎᒌᑦ ᐱᓕᕆᖃᑎᒌᖏᓐᓄᑦ ᐊᒻᒪᓗ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖏᑦ (HTO) ᑕᐃᑲᓂ ᓯᑎᐱᕆ 2018. ᐅᖃᐅᓯᔅᓴᓂᑦ ᐱᔪᖃᓚᐅᙱᑦᑐᖅ ᐅᓪᓗᒥᒧᑦ.  

 ᒪᓕᑦᑐᒋᑦ 2014 ᖃᑦᑎᐅᓂᖏᓐᓄᑦ ᖃᐅᔨᓴᕈᑕᐅᓯᒪᔪᑦ ᒥᔅᓴᐅᔾᔭᐅᓚᐅᖅᑯᑦ ᐳᕆᓐᔅ ᓵᕈᓪᔅ ᕿᑭᖅᑕᖓ ᐱᑕᖃᕆᐊᖓ 1/3 

ᖃᑦᑎᐅᓂᖏᓐᓂᑦ ᑐᑦᑐᐃᑦ ᑕᒫᓂ ᕿᑭᖅᑖᓗᒻᒥ. ᐳᕆᓐᔅ ᓵᕈᓪᔅ ᕿᑭᖅᑕᒐ ᐃᓱᒪᒋᔭᐅᓪᓗᓂ ᑐᖁᕋᕐᕕᒥᓂᐅᒋᐊᖓ ᐅᑭᐅᒃᑯᑦ 2018. 

ᒫᓐᓇᐅᔪᒥᑦ ᖃᐅᔨᒪᓇᙱᑦᑐᖅ ᖃᓄᑎᒋᐅᓐᓂᕐᒪᖔᖅ ᑐᖁᕋᕐᓂᐅᓚᐅᖅᑐᖅ ᐊᒻᒪᓗ ᖃᓄᑎᒋ ᐊᑦᑐᐃᓂᖃᖅᓯᒪᓕᕐᒪᖔᖅ 

ᖃᑦᑎᐅᓂᕆᔭᖏᓐᓂᑦ ᑐᑦᑐᐃᑦ ᕿᑭᖅᑖᓗᒻᒥ. ᑖᒃᑯᐊ ᓈᓴᐅᑎᖏᑦ ᑐᑦᑐᐃᑦ ᖃᐅᔨᓴᖅᑕᐅᔪᑦ ᕿᑭᖅᑖᓗᒻᒥ ᐅᐱᕐᖓᔅᓵᖓᓂᑦ 2018 

ᖃᑦᑏᓐᓇᐅᓂᖅᓴᐅᓚᐅᖅᑯᑦ 2014 ᒥᔅᓴᐅᔾᔭᐅᓚᐅᖅᑐᓂᑦ ᐊᒻᒪᓗ ᖃᐅᔨᓴᖅᑐᐃᔪᓂᑦ ᐊᑐᓂ ᑕᐃᑲᓂ 2018 ᐃᒪᓐᓇᐅᓪᓗᑎᑦ 

302 ᑕᑯᙵᐊᖅᑐᒋ 690 ᑕᐃᑲᓂ 2016.  

 ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᕐᓂᕐᒧᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖁᖓᓯᕐᒥᐅᑕᓕᖅᓱᐃᓂᖅ ᑐᑦᑐᓂᑦ ᒫᓐᓇᐅᔪᖅ ᒪᓕᑦᑐᒋᑦ 

ᖃᑦᑎᓂᐅᓕᕆᓕᖅᑕᖏᑦ, ᓇᓗᓇᐃᖅᓯᒍᑕᐅᒍᓐᓇᖅᑯᖅ ᐱᒻᒪᕆᐅᔪᓂᑦ ᑐᑦᑐᐃᑦ ᐱᒻᒪᕆᐅᔪᓃᓕᕐᓂᖏᓐᓂᑦ ᐆᒪᔫᖏᑦ. 

ᓇᓗᓇᐃᖅᓯᒍᑎᑦ ᐅᑭᐅᒃᑯᑦ ᐊᓐᓇᐅᒪᒐᓱᓐᓂᕐᒧᑦ, ᒥᑭᓪᓕᕚᓪᓕᕈᓐᓇᕈᑕᐅᑐᐃᓐᓇᕆᐊᖃᖅᑕᖏᓐᓂᑦ ᕿᑭᖅᑖᓗᒻᒥ ᑐᑦᑐᐃᑦ 

ᐊᓐᓇᐅᒪᓇᓱᒃᑎᓪᓗᒋᑦ ᐱᒻᒪᕆᐅᑎᓪᓗᒍ ᑕᒪᓐᓇ.  

 ᐊᖑᓪᓗᓂᑦ ᐱᔪᓐᓇᕐᓂᖅ ᐊᑲᐅᙱᓕᐅᕈᑕᐅᕗᖅ ᐃᓚᖏᓐᓂᑦ ᓄᓇᓕᓐᓂ, ᑭᓯᐊᓂ ᑕᒪᓐᓇ ᓇᓕᐊᓐᓂᒃ ᐆᒪᔫᓂᖏᓐᓂᑦ 

ᓂᕈᐊᕆᓂᖅ ᐃᑲᔪᖅᓱᖅᑕᐅᓚᐅᙱᓚᖅ ᑲᑎᒪᔨᓄᑦ ᑕᐃᑲᓂ ᔫᓂ 2016 ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᑲᑎᒪᑐᐃᓐᓇᕐᓂᖃᖅᑎᓪᓗᒋᑦ. ᓇᓖᕌᕐᓂᖅ ᐆᒪᔪᕐᓂᖅ ᐊᐅᓚᑦᑎᓂᕐᒧᑦ ᐅᖃᐅᓯᐅᓚᐅᕆᕗᑦ ᐊᓯᖏᓐᓂᑦ ᓄᓇᓕᓐᓂ ᑕᕝᕙᓂ 

ᑐᓴᕆᐊᕐᓂᐅᔪᓂᑦ.  

 

ᐊᐱᖅᓱᕐᓃᑦ:  

 ᓄᓇᓕᓐᓂ ᑐᓴᕆᐊᕐᓃᑦ ᑲᒪᒋᔭᐅᓪᓗᑎᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᑦ ᑭᒡᒐᑐᖅᑎᖏᓐᓄᑦ ᑕᐃᑲᙵᑦ ᑭᒻᒥᕈᑦ, 

ᕿᑭᖅᑕᕐᔪᐊᖅ, ᐸᓐᓂᖅᑑᖅ, ᐃᖃᓗᐃᑦ, ᑭᙵᐃᑦ, ᓴᓂᕋᔭᒃ, ᐃᒡᓗᓕᒃ, ᐃᒃᐱᐊᕐᔪᒃ ᐊᒻᒪᓗ ᒥᑦᑎᒪᑕᓕᒃ.  ᐃᓛᓂᐅᙱᑦᑑᒐᓗᐊᖅ, 

ᑐᓴᕆᐊᕐᓂᖃᖅᑎᓪᓗᒋᑦ, ᓯᓚ ᐱᔾᔪᑎᒋᓪᓗᒍ ᐳᓛᕆᐊᕈᓐᓇᓚᐅᙱᓇᑦᑕ ᑲᖏᖅᑐᒑᐱᒻᒧᑦ ᑭᓯᐊᓂ ᑖᒃᑯᐊ ᐊᕙᑎᓕᕆᔨᒃᑯᑦ 

ᐸᕐᓇᐸᓪᓕᐊᔪᑦ ᑲᑎᒪᖃᑎᖃᕐᓂᐊᕐᓗᑎᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᑦ ᑕᐃᑲᓂ ᕖᕝᕗᐊᕆ 2019.  

 ᑖᒃᑯᐊ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᑦ ᑲᑎᒪᔨᖏᑦ ᐅᖃᐅᓯᖃᖅᑐᑎᑦ ᖃᐅᔨᓴᕐᓂᐅᖃᑦᑕᖅᓯᒪᓕᖅᑐᓂᑦ 

ᖃᑦᑎᐅᓕᕐᓂᖏᓐᓄᑦ ᐊᐱᖅᑯᑎᑦ, ᒫᓐᓇᒫᖑᓂᖅᓴᒥᑦ ᑐᖁᕋᕐᓂᐅᓚᐅᖅᑐᖅ ᐳᕆᓐᔅ ᓵᕈᕐᔅ ᕿᑭᖅᑕᒥ, ᓴᖅᑭᔮᖅᑐᑦ ᐊᒻᒪᓗ 

ᖃᑦᑎᐅᓂᖏᑦ ᐊᒪᕈᐃᑦ ᕿᑭᖅᑖᓗᒻᒥ, ᐊᓯᔾᔨᕐᓃᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᐊᒻᒪᓗ ᐊᖑᓪᓗᐃᑦ-

ᑖᒃᑯᑐᐊᖅ ᐱᔭᐅᔪᓐᓇᕐᓂᖏᑦ, ᐃᓱᒫᓘᑎᑦ ᐱᔾᔪᑎᓖᑦ ᐱᕙᓪᓕᐊᓂᐅᔪᓂᑦ, ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ 

ᐃᓚᐅᖃᑕᐅᔪᑦ ᐊᒻᒪᓗ ᖃᓄᖅ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᓕᖅᑎᑕᐅᒍᓐᓇᕐᒪᖔᑕ ᖃᐅᔨᓴᕐᓂᐅᔪᒧᑦ.  

 ᑕᒪᐃᓐᓂᓕᒫᐸᓗᒃ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᐱᔪᒪᓂᖃᖅᑯᑦ ᖃᖓᑦᑕᖅᑎᑕᐅᓯᒪᔪᒃᑯᑦ 

ᖁᖓᓯᕐᒥᐅᑕᓕᖅᓱᐃᓂᕐᒥᑦ ᐱᓕᕆᐊᔅᓴᓂᑦ ᓯᕗᓂᑦᑎᓐᓂᑦ ᑕᕝᕗᖓ ᕿᑭᖅᑖᓗᒻᒧ. ᑖᒃᑯᐊ ᐃᖃᓗᐃᑦ, ᐸᓐᓂᖅᑑᖅ ᐊᒻᒪᓗ 

ᐃᒃᐱᐊᕐᔪᒃ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ ᑐᓴᖅᓴᐅᓂᖅᐸᐅᓚᐅᖅᑯᑦ ᑲᑎᒪᔨᖏᑦ ᐃᑲᔪᖅᓱᐃᓂᕐᒥᓂᑦ 

ᖁᖓᓯᕐᒥᐅᑕᓕᖅᓱᐃᓂᕐᒥᑦ ᐱᓕᕆᐊᔅᓴᐅᔪᓂᑦ ᑭᓯᐊᓂᓗ ᑖᒃᑯᐊ ᑕᒪᐃᓐᓂᓕᒫᖅ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 

ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓪᓗᑎᑦ ᐅᖃᐅᓯᖃᒃᑲᓂᕐᓂᐊᕐᓂᕋᖅᑐᑎᑦ ᐊᖏᖅᓯᒪᓪᓚᕆᓐᓂᕋᓚᐅᙱᓂᕐᒥᓂᑦ. ᖃᕋᓴᐅᔭᒃᑯᑦ 

ᐃᕐᖐᕐᓇᖅᑕᐅᒃᑯᑦ ᐃᑲᔪᖅᓱᐃᒍᑎ ᑎᑎᖅᑲᖅ ᐱᔭᐅᓚᐅᖅᑯᖅ ᖁᖓᓯᕐᒥᐅᑕᓕᖅᓱᐃᓂᕐᒧᑦ ᐱᓕᕆᐊᔅᓴ ᐱᔭᐅᔪᖅ ᒪᔪᖅᑲᓕᒃ 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᓐᓂᑦ ᑕᐃᑲᓂ ᔭᓄᐊᕆ 24, 2019. 

ᐊᑐᓕᖁᔭᐅᔪᑦ:  

1. ᐱᑕᖃᖏᑦᑐᖅ 


